
DISSERTATIO

PHYSICA
EXPERIMENTALIS

D E

MAGNETE.
. i

PRAFATIO.
uotquot in rerum Natura effectus a corporibus

editos conspicimus , illi omnes motum , ut suam
causam agnoscunt } quod quidem adeo perspicu¬
um elf attendenti , ut de eo nemo sanx  mentis
dubium movere possit: si ulterius indagationes nos¬
tras promoveamus , atque inquiramus quamam
sit causa eorum motuum , qui istos in sensus in¬
currentes effectus excitant , tum nequaquam tan¬

ta lux in vera causa assignanda ingenio humano affulget } imo e con¬
trario , densissimis sa:pe involuta causa tenebris illi videtur , qui re¬
rum naturam summa cum diligentia & attentione perscrutatur , o-
mniaque sollicita evolvit cura : Videmus corpus motu concitatum 8c
occurrens alteri quieto mobiliquc , hoc movere , quod ita causa mo¬
tus illius existit : de hac causa motus non disputant inter se , ob ni¬
miam sensuum evidentiam , Philosophi ; verum an omnis causa mo¬
tus sit corpus in motu constitutum , alterique occurrens , illudque at¬
tingens & percutietis , controvertitur valde , quam multis id affir¬
mantibus , pluribus autem in contrarias, & merito me judice , eunti-

L P R B F A T I O.
bus partes , plurimasque esse motuum causas statuentibus , in quibusimmediatus contactus locum non habet ! Gravitatem enim oblcrva-
mus in corporibus illud esse attributum universale , quo ea,quae inter sedistant , libereque posita sunt , ad se invicem feruntur sua sponte , &
quidem ad centrum maxime corporeum,quamvis nullum corpus , abullo mortalium huc usque coguitum , haec ad se mutuo pellat , aut
extrinsecus percutiendo dirigat . Causam hujus motus vocamus quidemGravitatem , sed haec tantum vox est , qua prolata & applicata de¬
scendentibus versus se corporibus nihil plus intelligitur de ipsa causahujus motus , quam si quis nunquam vocem Gravitatis audivisset:
Quicunque enim hanc esse Legem Naturae statuit a Deo omnibus in¬
fusam corporibus , non clarius intelligic , quomodo id principium,vel attributum , in corporum interna iubstantia sit positum , quomo¬do ibi comparatum sit , quam ignorantissimus ex plebe . Sed praeterea aliud in nonnullis corporibus observatur attributum , quod Elas-
ticitas vocatur ; haec causa motus aliorum corporum existir , ea pre¬mendo vel percutiendo , adeoque attingendo corpora : sed ipsa ope¬ratur Elasticitas absque motu sibi ab aliis corporibus communicato.
Insuper Mens humana , & aliquid , quadantenus ipsi simile , quod in
Animalibus omnibus reperitur , causa motuum plurimorum est ; post¬quam enim , omnibus fluidis in corpore placide tantum motis , in
affectus quis rapitur , haec omnia vehementius commoventur ; idemquein omnibus obtinet brutis , quando passionibus aguntur : nonne mo¬veo determinato motu ea membra , quae modo ante quiescebant?
imo genero tantundem in iis fere motus , ac desidero , excitatosqueiterum sopio : quod mens haec faciat , nullus , qui attendit , potest indubium vocare : nec ad excitandum motum repugnat indoles ejus
spiritualis ; quomodo enim illud Ens Summum , quod totus Spiritusest , potuisset pernices illos motus indere corporibus vastae molis &orbem terrarum centies millies , & ultra , magnitudine superantibus,
quae per caelestia spatia vagantur ? Tandem observamus corpora adso invicem moveri , & in mutuos ultro ruere amplexus , non quia adso pelluntur a corpore quocunque externo , non a vi Gravitatis , nona Mente cogitante, seda causa alia, quam aeque ignoramus, aceam Gravitatis ; hanc tamen insignire nomine Attracttonis  nonnullis
placuit Philosophis , non quia corpora ad se mutuo accederent , quasi

PR ÊF ATIO. $

Attractione proprie dicta trahuntur,sed quoniam nomen qualecunque
huic sive effectui , sive causa; , dandum erat ; optime enim illi, qui hac vo¬
ce utuntur , intellexerunt , duo corpora ad se proprie tunc solum trahi,
quando ope intermedii corporis tertii , sive funis , baculive jungun¬
tur , atque extremitas alterutra , vel ambae simul trahuntur ; qua actio¬
ne corpora connexa ad se accedunt : Sed ea quae se attrahere dicun¬
tur corpora,non ligantur ope alicujus lori baculive intermedii , verum
separata vel soluta a se mutuo , ad se accedunt sine auxilio , aut praesentia
aliorum corporum , fere eodem modo ac si in se invicem gravitarenr*
Vox Attractionis  recepta erat in Philosophia , eamque retinere vo¬
luimus in hac significatione , si quis tamen ea offenderetur , aliam af¬
ferre ipsi licitum erit eodem jure : Nominum enim definitiones arbi¬
trariae sunt , modo effectum intelligat eundem.

Quoniam autem in omnibus , quae hactenus nota sunt j corporibus,
obtinet vis quaedam , qua ad se accedunt , vel qua se suasve partes
retinent , cum scsc contingunt , Attralfio  a nonnullis Lex Natur*
Universalis  habetur : qua; omni corpusculo infusa solido , nunquam
destruitur , sed in eo semper manet , quemadmodum Gravitas indita
a Creatore omni materiei , proportionalis est massse, peritque aut si¬
let nunquam.

Philosophi , qui Legem Attractionis condiderunt , neutiquam ex
Hypothesi eam affumserunt , verum quia experimentis & quotidianis
observationibus animadverterunt vim quandam dari in corporibus,
qua , si a se distant , versus se mutuo feruntur ; & si se contingunt .,
firmiter se retinent , cum nullius corporis foris pellentis suspicio .,vel
pressio observatur : hoc modo Hypothesis ambientis st corpora pre¬
mentis Fluidi qualiscunque Aitherei penitus ex Philosophia elimina¬
tur . Inter corpora quas Attrahere se dicuntur , nulla sunt hactenus
cognita , quae aut manifestius , aut .fortius , aut ad majorem interca¬
pedinem in se operantur , quam Magnes & Ferrum , idcirco opina¬
bar nunquam melius Leges Attractionis addisci posse , quam si Ma¬
gnetem accuratissime, & ab omni parte,diversisque modis examina¬
rem ; rem igitur aggressus sum , & quamvis nec fumtibus nec labori
pepercerim j nequaquam voto potitus fum : id tamen didici , Magne¬
tis partes universali Legi Attractionis subjici , has cohasrcre inter se
vi simili , qua omnia corpora : verum ea vis Magnetis , quae ad ma-

PR ÊF ATIO.4
ximas diffunditur distantias , qua Ferrum aliusve Magnes attrahitur
ab alio , visa mihi fuit omnino distinguenda a priori Attractione , haec
enim mutabilis est , & fere penitus ex Magnete profligari potest , aut
ad silentium deduci ; uti ex Experimentis inferius commemorandis
constabit : nemo autem facile dixerit Legem Naturae mutabilem este
in corporibus . Quamobrem duplicis generis obtinebit in Magneti¬
bus Attractio , quarum una a Lege Naturae pendebit universali j unde
autem altera pendeat ., ignoro huc usque : Natura in hoc corpore in¬
numera videtur abscondidisse Mysteria , quorum quo plura revela¬
mus , eo magis a divinanda caula removemur , 8c in majorem illapst
haesitationem quam ante , eo plura ignorari , quo plura scimus,
quo ea attentiori animo revolvimus , fateri continuo cogimur : Ali¬
quando diu meditatus de nonnullis Experimentis , a pororum tura
Magnetis , tum Ferri figura , vim pendere doceri videbar , sed illico
alia prodibant phaenomena , quae hujus opinionis imbecillitatem de¬
monstrabant : modo a parva quantitate corporea , quae in ferro & in
Magnete haeret , vim deducendam credidissem , hoc quasi probante
Analyst Chcrnica utriusque corporis >sed mox plurima surgebant ad¬
versus hanc sententiam argumenta , cum simplex mallei percussio vim
ex ferro magnericam profligabat , non amissa ulla substantia . Similes
suspiciones diversissimae ex inter se comparatis oboriebantur Experi¬
mentis , sed quarum infirmitas ex collatis aliis cum his iterum elu¬
cescebat : unde scmper , quo plura mecum versabam , 8c  inter sc com¬
parabam . eo incertior evasi : Forsitan illa secundi generis Attractio,
qua Magnes ad longam operatur distantiam , non videbitur multis es¬
se tam abstrusa, sed eam consistere in Fluido aliquo , extrinsecus ambien¬
te Magnetem , eumque premente versus alium , aut versus Ferrum;
pace autem horum Doctissimorum Virorum dixerim , me nullam ob¬
servasse Hypothesin magis oppositam Experimentis & veritati , quam
hanc j argumenta , quae eum in finem infra attuli , examinanda sunt,
ex quibus liquebit , an festinanti consilio hanc conclusionem forma¬
verim : praeterea obtestor Philosophorum , qui cuncta phaenomena
Magnetica norunt , conscientiam , an praejudicio omni exuto , convicti
penitus sint ex observationibus aut Experimentis,Fluidum aliquod Ma¬
gneticum , vel Effluvia quaedam, ( quocunque nomine vocentur perin¬
de mihi erit) dari , atque cx iis posse omnia Mechanice explica-

P R B  F A T I O. ?

ri ac demonstrari phaenomena , quae Magnetes & Ferrum quotidie con¬

spicienda pnebent ? Quod si enim sensus consulant,neque Visu,neque
Tactu , neque resistentia, neque pondere Fluidum observatur Magneti¬
cum ; adeoque cum id advocatur ad effectus explicandos , non nisi ex

mera hyporhesi assumitur , nequaquam demonstratur > quonam igitur
fundamento levero rerum indagatori ejusmodi dari Fluidum persuaderi
poterit ? Quod si deinde maximos in arte viros consulamus , qui nostra
cerate quamplurimum operae in explicandis Geometrice effectibus Mag¬
neticis posuerunt , fluido tamen ad id usi, hos vehementer fuumtorsiffe
animum inani opera 8e frustraneo labore , deprehendimus , atque adver¬

sus Hydrostraticas leges incessisse, neque tamen adhuc sibi ipsis sa¬
tisfecisse j testimonium Praestantiffimi Whistoni pro omnibus sufficiar,
qui non dubitavit profiteri palam , se nullo modo Mechanice explica-

re pojse phanomena magnetica , neque meditando invenire se po-

tuiffe ejusmodi motum Fluidi subtilis , quod vim / Ittrattricem in

proportione illa, qua inter Magnetes a se sejunUos obtinet , operaretur:
arbitror autem nec dari Fluidum magneticum , nisi in animo illud

fingentis,multo minus ex eo demonstrari posse pheenomena .. quae in¬
ferius afferam : Agit Magnes in Magnetem , aut in Ferrum , vi attra-

ctrice , quae quomodo comparata sit in iis corporibus , non intclligi-
tur , uti nec ejus causa , unde hic si ullibi , recte convenit dictura

Ciceronis , facilius quid non fit j quam quid fit , de hujusmodi rebus

poffe confirmari.
Mirabitur procul dubio Lector , mc aliquid conscripsisse de eo

corpore , cujus nonnullos quidem effectus intelligo , sed quorum
causam me ignorare confiteor , de quibus proinde non multum disse¬
rere , & pauciora adhucdum demonstrare potero , de quibus idcirco non
nisi valde sterilis doctrina erit ; & in qua tractanda vix Philosophi functus

ero officio, cum nullam hypothesin condidi, ex qua effectus explicem;
Hic intelligat volo , me eam profiteri Philosophandi methodum , quae

rejectis omnibus Hypothcsibus , nihil ponit in Physica firmum ratumque,
nisi quod absolute demonstratur : neque cum illis me consentire,qui regu¬

lam stabiliverunt . Prastantius ejfe opinari de rebus difficillimis, quam
clara tantum velit scire &demonflrare,aut ignorantiamsater i:Quid enim
differt Opinio aut Hypothesis a fabula ? utraque chimaera ludibundi

est ingenii ; tamdiu placet vigetque , donec nova jocosior exoritur;
A 3 neque

neque hacc vicissitudinibus iterum erepta est ; quippe simulae alia su¬
perbiori induta ornatu in Scenam prodit , prior proscribitur atque spreta
jacet : Quam apprime ingeniosus Buffierius in Tract . de primis veri¬
tatibus part . 5. Hypothesium Physicarum Auctores comparat cum
Romannis , qui quidem id conantur quod vero si mile est , nequaquam
id, quod veritatem comprehendit ) qui eo plus placent , quo magis aliena
ab exspectatione Sc ratione nostra , imo qux nonnunquam dementiae sunt
propinqua , ponunt , modo contradictionem non involvant : sed ecquis
ratione pneditus ejusmodi fabulas sibi pro veritate obtrudi sine¬
ret in historiis ? quonam igitur meliori jure in Physicis .? idcirco ma¬
gnus Verulamius Hypotheses Philosophorum non nisi cerebella ho¬
minum & potentes nugas  vocavit , atque oravit & obsecravit homi¬
nes , ut animos submitterent , scientias quaererent rejecta libidine fin¬
gendi , ipsamque potius Naturam observarent : Aurea hcrcle monita!
eaque sequenda esse, si unquam aliquid certi cognoscere in Physicis
conamur , fatentur omnes penetrantioris judicii Sapientes ? Pauci ta¬
men haec tam bene observarunt , quam Isaeus Ne Itonus Lc Nievveu-
tytius . Hi Hypotheies , quantum potuerunt , rejecerunt : Quam pul-
cre igitur holce Philosophos aut evolverunt , aut intellexerunt illi , qui
iis ubivis Hypotheses adseribunt , in quibus eorum demonstrationes
fundatas arbitrantur .? sed ignoscendum est aliquid iis Heroibus , qui
Mathefeos ignari , & ideo eam exosi , atque ex Physica , veluti
Scientiam inutilem proscribentes , scripta tantae penetrationis in arca¬
na Naturae , ne quidem legere , multo minus intelligere potuerunt;
ut hi tamen videantur Newtoniana legisse, nonnullos interpretes de¬
scribunt , quorum verba hinc inde paulum immutando , turpes con¬
tra prima Geometriae fundamenta immiscent errores , quo opinantur
jactitanrque se clare conscribere & emendare , quod Geometras reddere
obscurissimum , criminantur : Quod si hi in Newtonianis versati fo¬
rent scriptis , cognovissent quid quondam Anno 1672 . Philosophus
respondit Pardiesio , qui Theoriam Lucis & Colorum Hypothefin  vo¬
caverat , fe id amice habere , fiquidem ipfi nondum constabat , sed alio
tamen confilio fi id propofiuffe, cum nihil aliud, continere videtur,
quam proprietates quasdam Lucis,  confer . Philosoph . Transact . No.
84 . pag . 4039 . qualem idcirco , hoc ictu sapientior factus , Pardie-
sius palinodiam cecinerit , vide sis in Philosoph . Transact . No. 85. p.

5013.



PROFATI O. 7

5013 . Sed ejusmodi Philosophorum genus abunde sus ignorantiae
apud veros Physics cultores luit poenas , uti liquet ex inclyti Keilii
Praefatione ad veram Physicam , hos ita describentis ; slpod * ut /-
gnavo & deßdi placeant ‘Philosophant um populo, nullum Geometria
usum  r » Philosophia adhibent : excogitantes quoque Philosophiam ,
qua a veris Mechanica legibus tantum abhorret , quantum qua lori-
giß 'tme: ideo umbram Philosophia , non ipjam substantiam ample¬
ctuntur:  Sed hi terant suum tempus inutilissime in Hypothesibus
sabulisque fingendis , pergant deridere Geometras , elatoque de¬
spicere supercilio , hos facile suo genio indulgentes relinquimus , dum
inierim ad alia transimus.

Praeterea haec in lucem emisi,quia ante paucos annos quaedam Expe¬
rimenta magnetica in Epistola communicaveram cum Viro Experientissi-
mOj Doctissimoque Disaguillierio , qui ea pluris aestimans, quam mere¬
bantur , Actis Philosophicis inserendas esse voluit ; Quum vero haec non
eo transmiseram scopo , quia nimis rudia & incondita erant , curamque
posteriorem desiderabant , nunc ea paulo magis , pro exiguo quo
fruor otio , elaboravi . Non tamen haec vendito pro novis , plura
enim aliorum huc congessi , quae tantum novo exploravi examine,
eo duntaxat scopo , ut appareat , quid huc usque in Scientia
Magnetica actum sit , quid ulterius desideretur ; & ut verae ob¬
servationes ab erroneis , quae frequentissime in hanc doctrinam
irrepserant , distinguantur : Quoniam autem aliorum inventa meri-
tamque gloriam mihi vindicare nolui , candide Autores memoravi,
qui eadem experimenta primi instituerunt , seu cum eodem , seu cum
diverso successu. Nullos autem allegavi , nisi quos ipse legi , quos
fateor esse admodum paucos, sed malui in lucem haec nudo & simpli¬
ci induta ornatu emittere , prout Philosophum decere arbitror,
quam cum magna ostentatione eruditionis plurimos citare amores,
quos nunquam legi , aut vidi , quod haud difficile fuisset , si tantum
modo exscripsisiem Doctissimum Srurmium , & Acta Eruditorum Li-
psiensium, aliaque Librorum extracta , atque citationes ex citationi¬
bus , tam male quam bene per fortunam intellectis , accumulassem,
hae vero artes ignavae, quibus nonnulli utuntur , facile detectae su¬
issent ab iis , qui mediocriter in Physica se exercuerunt . Quidnam
praestiterim illi cognoscent , qui plurima optimorum Amorum , qui

dflVfagnete ' scripserunt , evolverunt scripta : Nihil addidi , quod ar¬
tificia magnetica spectat , qualia congesserunt plurima Kircherus ,
Schottus , Pugettus , aliique : nam haec nihil faciunt ad amplifi¬
candam Scientiam Physicam attendere tantummodo volui ad pro¬
prietates Magnetis , in iisque eruendis laborem impendere . Ante¬
quam autem rem ipsam aggrediamur , nonnulla quae Magnetem spe¬
ctant praenoscenda sunt.

Solet Magnes erui ex fodinis tum sibi propriis , tum ex illis , ex
quibus Ferrum elicitur : nulla Terrarum orbis pars est , quae non
praestantes profert Magnetes , imo de meliori virtute disputant aeque
inter se Asiatici & Europaei , quam Americani & qui in Africa in¬
veniuntur.

Videtur Magnes esse Ferri ditior Vena , unde recte ct eleganterClaudianus cecinit:

Ex Ferro meruit vitam , ferrique rigore
Vescitur j has dulces epulas , hac pabula novit.

In hac opinione plures mecum consentiunt : Regis in Fhyfiq .part .z .L .'
4 c.14. ideo dicit , Quamvis Magnes numeretur inter Lapides , nihilo¬
minus ßmilis videtur mineralibusimprimis ferro:  imo Vossius testatur
in Idololatr . lib. 6 . c. 11. quod effodiuntur Magnetes , plus Ferri ha¬
bentes quam Lapidis . Magis hoc concludi potest ex colore ferru¬
gineo > tum quod notante Gilberto Lib . 1. cap . 16. de Mag : ex Ma¬
gnete fuso optimae notae 'Ferrum Chalybsque praeparari poflit : quod
etiam confirmat Lemmery in Cursu Chemiae , cap . 7. addens,ad id ma¬
gnum requiri ignem . Tachenius in Clave Medicinae Hipp . cap . 9.
ideo vocat Magnetem , matrem Ferri , qua; Filii odorem percipit,
quia amat . & c , Insuper hoc concludo , quia ferrum infixum lapidi
fossili & poroso , quem Belgice Hardfleen  vocamus , multaque per
secula corrosum in rubiginem , atque ulterius poris Iapidis infusum
cum illapsa pluvia , abit cum eo in praestantissimos Magnetes , non di¬
stinguendos a fossilibus colore , duritie , aut pondere : Ejusmodi fragmen¬
ta ferrea exscissa ex templis Trajectina ; urbis antiquissimis conservo,
quse eximiam vim attrahendi ferrum & Magnetem habent . Similia
magnetica ferramenta paucos ante annos Delphis quoque in summo
apice vetussissimi templi sunt reperta , quorum nonnulla exploravi:

alia-



PRiEFATIÖ. 5
aliaque descripsit Leewenhockius in Phil . Trans . No . 371. Hasce
generationes Magnetum ex ferro corroso notavit etiam Vallemontius
in descriptione Magnetis Chartrensis : tum Gassendus in Scientia Physi¬
ca , Sect . 3. pag . 118 . & ad Epicurum pag . 205 . Dechales in cursu
Mathematico : Philip . Costa Mantuanus in Libro de compositionibus
Antidotorum . Schottus in Magia magnetica pag . 215 , rzr.  Ca-
baeus in Philos Magn . Lib . 1. cap . 17. pag . 62.  Sturmius in Physi¬
ca Electiva Tom . 2.. pag . 1090 La Hire ia Journal des Scavans
Ao . 1691 . Rohaultus in Physica , part . z cap . S § 39. imo Aldro-
vandus in suo musaeo ejusmodi fragmentum conservabat , petitum ex
Templo Italico Arimini.

Novi equidem Nob . Boyleum dubitasse an unquam ferrum
hoc modo in Magnetem abiret , similem illis , qui eruuntur ex fodi¬
nis , sed maxima similitudo quoad colorem j substantiam , duriti¬
em , aliaquc attributa intercedit inter fragmenta ferrea , quae conservo,
& inter Naturales Magnetes , si oculo attento aut Microscopiis in-
spiciantur , ut dubium supersit nullum.

Vallemontius hoc aliis adstruxit argumentis : ( r ) si super Magne -'
tem generatum ex ferro fuudatur Aqua fortis , Spiritus nitri , vel Spi¬
ritus vitrioli , nulla fit ebullitio , effervescentia , nec exhalatio : hi
iidem spiritus acidi affusi Magneti nigro naturali , sive ex fodinis ef¬
fosso , etiam non effervescunt , nec motus cient , notante eodem Anto¬
re , atque etiam Grewo : hi tamen spiritus affusi Limacurae ferri , vehe¬
menter ebulliunt , ( r ) in calcem reductus est in Igne Magnes naturalis,
tum Magnes Chartrensis ex ferro , iisque leorsim positis superaffusa
suit aqua fortis , spiritus nitri , 6c spiritus vitrioli ; hi spiritus absorpti
sunt introrsum a calce utraque , sed lente & eodem modo , cum in Lima¬
turam ferri cito descendunt cum diversis Phaenomenis : Postquam Che-
mici Ferrum in Aere positum vim Magneticam acquirere observarunt,
statuerunt Aerem generare Magnetem : Vid . Theatri Chymie. vol . 4,
pag . 440.

Sunt inter Magnetes ex ferro corrupto generatos aliqui tam for -
tes , ut viribus eos superent , qui ex fodinis eruuntur , probante hoc
Chartrensi , nostrisque Trajectinis , aliisque : Generantur etiam Magne¬
tes albi in spongiis marinis , quos observavit Kolbius , exhibuicque
in descriptione Promontorii Bonae spei Tom . 1. p. 275 . In quibus

quidetn vis est Attrahendi ferrum , verum nequaquam illae virtutes , de¬
prehenduntur quas fabulatrix antiquitas Magneti attribuebat , quod foret
aut philtrum amoris , aut poffestbrem gratum acceptumque faciat prin¬
cipibus , aut eloquentem : Ceilonenfes , ab Academice Regice Parifi-
nas Sapientibus descriptos , nondum exploravi , neque matricem eo¬
rum cognovi.

Est vulgaris Magnes , Lapis plerumque tam durus , ut percussus
chalybe malleove scintillas innumeras magnasque edat , quae eas
excedunt , quae ex vulgari silice eliciuntur , imo ex duobus Magne¬
tibus percussis exit Ignis , etiamsi non tam copiosus , quam cum
alteruter chalybe percutitur , hoc testante Nob . Boyleo , qui plu¬
rimos Magnetes examinavit.

Brevitatis ergo plurima de Magnete praeteribo , tam quse spectant
tempus , quo primum inventus est , quam inventorem , quia haec
sunt incerta }omittamque ejus Generationem & Loca natalia,in hoc
Terrarum orbe , de his vide Normannum in New . Attractiv . cap . r.
nec attingam ejus nomina diversa , varios colores , diversissimasque
compactiones & substantias, de quibus fuse & saepiusa plurimis amori¬
bus actum est , quorum nonnulli , uti Gilbertus , Kircherus , Cabeus,
integra volumina , solam doctrinam magneticam comprehendentia,
adimpleverunt.

Omnes effectus Magnetici huc usque cogniti ad quinque diversas clas¬
ses commode reduci poste videntur , ( i ) ad Actionem unius Magnetis in
alterum , ( r ) ad Actionem Magnetis in Ferrum . (3)  ad pirectionem
Magnetis & Ferri affricti Magneti versus certas coeli plagas , (4 ) ad
Actionem ferri in aliud ferrum Magneti astrictum vel non affrictum ’,
& mutationes virium ex inflexione . (5) ad Estectus Ferri sibi diu in
eodem situ commissi. Hunc ordinem , qui mihi commodissimus vi¬
sus est , in sequentibus sequar } idcirco hanc Distertationem in V.
Capita distribui , quae nunc aggrediar.

